
ஶ்ரீகோ³வர்த⁴நாஷ்டகம் 2

த்³விதீயம் கோ³வர்த⁴நாஷ்டகம்
ஶ்ரீகோ³வர்த⁴நாய நம: ।
நீலஸ்தம்போ⁴ஜ்ஜ்வலருசிப⁴ரைர்மண்டி³தே பா³ஹுத³ண்டே³

ச²த்ரச்சா²யாம் த³த⁴த³க⁴ரிபோர்லப்³த⁴ஸப்தாஹவாஸ: ।
தா⁴ராபாதக்³லபிதமநஸாம் ரக்ஷிதா கோ³குலாநாம்

க்ரு’ஷ்ணப்ரேயாந் ப்ரத²யது ஸதா³ ஶர்ம கோ³வர்த⁴நோ ந:॥ 1॥
பீ⁴தோ யஸ்மாத³பரிக³ணயந் பா³ந்த⁴வஸ்நேஹப³ந்தா⁴ந்

ஸிந்தா⁴வத்³ரிஸ்த்வரிதமவிஶத் பார்வதீபூர்வஜோऽபி ।
யஸ்தம் ஜம்பு⁴த்³விஷமகுருத ஸ்தம்ப⁴ஸம்பே⁴த³ஶூந்யம்

ஸ ப்ரௌடா⁴த்மா ப்ரத²யது ஸதா³ ஶர்ம கோ³வர்த⁴நோ ந:॥ 2॥
ஆவிஷ்க்ரு’த்ய ப்ரகடமுகுடாடோபமங்க³ம் ஸ்த²வீய:
ஶைலோऽஸ்மீதி ஸ்பு²டமபி⁴த³த⁴த் துஷ்டிவிஸ்பா²ரத்³ரு’ஷ்டி: ।

யஸ்மை க்ரு’ஷ்ண:ஸ்வயமரஸயத்³ வல்லவைர்த³த்தமந்நம்
த⁴ந்ய: ஸோऽயம் ப்ரத²யது ஸதா³ ஶர்ம கோ³வர்த⁴நோ ந:॥ 3॥

அத்³யாப்யூர்ஜப்ரதிபதி³ மஹாந் ப்⁴ராஜதே யஸ்ய யஜ்ஞ:

க்ரு’ஷ்ணோபஜ்ஞம் ஜக³தி ஸுரபீ⁴ஸைரிபீ⁴க்ரீட³யாட்⁴ய: ।
ஶஷ்பாலம்போ³த்தமதடயா ய:குடும்ப³ம் பஶூநாம்

ஸோऽயம் பூ⁴ய: ப்ரத²யது ஸதா³ ஶர்ம கோ³வர்த⁴நோ ந:॥ 4॥
ஶ்ரீகா³ந்த⁴ர்வாத³யிதஸரஸீபத்³மஸௌரப்⁴யரத்நம்

ஹ்ரு’த்வா ஶங்கோத்கரபரவஶைரஸ்வநம் ஸஞ்சரத்³பி: ⁴ ।
அம்ப: ⁴க்ஷோத³ப்ரஹரிககுலேநாகுலேநாநுயாதை-
ர்வாதைர்ஜுஷ்டை: ப்ரத²யது ஸதா³ ஶர்ம கோ³வர்த⁴நோ ந:॥ 5॥

கம்ஸாராதேஸ்தரிவிலஸிதைராதராநங்க³ரங்கை³-
ராபீ⁴ரீணாம் ப்ரணயமபி⁴த: பாத்ரமுந்மீலயந்த்யா: ।

தௌ⁴தக்³ராவாவலிரமலிநைர்மாநஸாமர்த்யஸிந்தோ⁴-

ர்வீசிவ்ராதை: ப்ரத²யது ஸதா³ ஶர்ம கோ³வர்த⁴நோ ந:॥ 6॥
யஸ்யாத்⁴யக்ஷ:ஸகலஹடி²நாமாத³தே³ சக்ரவர்தீ

ஶுல்கம் நாந்யத்³ வ்ரஜம்ரு’க³த்³ரு’ஶாமர்பணாத்³ விக்³ரஹஸ்ய ।
க⁴ட்டஸ்யோச்சைர்மது⁴கரருசஸ்தஸ்ய தா⁴மப்ரபஞ்சை:
ஶ்யாமப்ரஸ்த:² ப்ரத²யது ஸதா³ ஶர்ம கோ³வர்த⁴நோ ந:॥ 7॥

கா³ந்த⁴ர்வாயா:ஸுரதகலஹோத்³தா³மதாவாவதூ³கை:
க்லாந்தஶ்ரோத்ரோத்பலவலயிபி: ⁴ க்ஷிப்தபிஞ்சா²வதம்ஸை: ।

குஞ்ஜைஸ்தல்போபரி பரிலுட²த்³வைஜயந்தீபரீதை:
புண்யாங்க³ஶ்ரீ: ப்ரத²யது ஸதா³ ஶர்ம கோ³வர்த⁴நோ ந:॥ 8॥
யஸ்துஷ்டாத்மா ஸ்பு²டமநுபடே²ச்ச்²ரத்³த⁴யா ஶுத்³த⁴யாந்த-
ர்மேத்⁴ய: பத்³யாஷ்டகமசடுல:ஸுஷ்டு² கோ³வர்த⁴நஸ்ய ।

ஸாந்த்³ரம் கோ³வர்த⁴நத⁴ரபத³த்³வந்த்³வஶோணாரவிந்தே³
விந்த³ந் ப்ரேமோத்கரமிஹ கரோத்யத்³ரிராஜே ஸ வாஸம் ॥ 9॥

இதி ஶ்ரீரூபகோ³ஸ்வாமிவிரசிதஸ்தவமாலாயாம் ஶ்ரீகி³ரீந்த்³ரவாஸாநந்த³த³ம்
நாம த்³விதீயம் ஶ்ரீகோ³வர்த⁴நாஷ்டகம் ஸம்பூர்ணம் ।

